
líd. 273. Tillaga

til þingsályktunar um styrkauka til tveggja skálda.

Flutningsmenn: Bjarni Jónsson frá Vogi, Jörundur Brynjólfsson og

Porsteinn Jónsson.

Alþingi ályktar að heimila stjórninni að greiða Guðmundi skáldi Guð- 

mundssyni og Guðmundi skáldi Magnússyni 1200 — tólf hundruð — krónur 

hvorum, til viðbótar við skáldstyrk þann, sem þeim hefir verið veittur 

þetta ár.

G :r e i n a r g e r ð .

Þótt sjerstakri nefnd hafi verið falið að úthluta styrknum, þá hafa þó 
fylgt þau tvö skilyrði, að þeir menn hjeldi styrknum, sem hafa haft hann 
lengi, og að þeir væri framvegis jafnir, sem verið hafa jafnir.

í fjárlagafrv. á siðasta þingi hafði stjórnin tekið einn af þeim út úr og 
ætlað honum hærra. Þessu mótmælti fjárveitinganefndin skýrt og ótvírætt. í  
Alþt. 1917 B, 312 segir framsögumaður nefndarinnar: » — — Það hefir verið 
tekin upp sú regla, að nefna ekki menn, sem njóta skyldi þessa styrks, en 
stjórnin hefir þó í athugasemdum við frv. nefnt einn mann og virðist ætla 
honum 1200 kr. hækkun, en ætla má, að hún ætli öðrum 500 kr., svo að eftir 
verða þá 300 kr. óráðstafað af hækkuninni. Út af þessu vill nefndin láta þess 
getið, að hún vill ekki láta menn standa ójafnt, sem áður hafa staðið jafnt«. 
Og í Alþt. 1917 B, 572 segir hann: »Jeg v il endurtaka það, sem jeg hefi sagt 
áður fyrir hönd nefndarinnar, að henni mundi þykja það ilt, ef farið væri að 
gera upp á milli þeirra, er áður hafa verið jafnir i Qárlögunum, eða að taka 
einn fram yfir annan«. Nú er það að visu eigi þingsins sök, að nefndin hefir 
einmitt fengið einum manni hækkunina og sett bæði þessi skáld hjá, en fyrir 
því er það skylda þingsins að bæta úr því afglapi.


